
Broj:11-05-38-20398-2/13

Sarajevo, 15.08.2013. godine

Javni poziv za sufinansiranje pripremanja i prijavljivanja naučnoistraživačkih i istraživačkorazvojnih projekata iz Kantonu Sarajevo na postojeće međunarodne grantove u 2013./2014. godini
Budžetom Kantona Sarajevo za 2013. godinu osigurana su sredstva u iznosu od 190.000,00 KM (stotinui devedesethiljada konvertibilnih maraka) za sufinansiranje pripremanja i prijavljivanja naučnoistraživačkih i istraživačkorazvojnih projekata iz Kantonu Sarajevo na postojeće međunarodne grantove u 2013/2014. godini.

Pravo sudjelovanja na Javnom pozivu imaju:

1. Visokoškolske ustanove sa područja Kantona Sarajevo i njihove organizacione jedinice,
2. Naučnoistraživački i istraživačkorazvojni instituti sa područja Kantona Sarajevo.
Prijava za Javni poziv se sastoji iz dva dijela:
Prvi dio prijave čine podaci kojima se dokazuje podobnost i znanstveno istraživačkih ustanova iz Kantona Sarajevo koje apliciraju na ovaj javni poziv, voditeljice/voditelja projekta, temi projekta, međunarodnoga granta na koji će se aplicirati i eventualnoga internacionalnog konzorcija koji se planira oformiti ili u koji će se institucija koja aplicira za ova sredstva uključiti. 
Drugi dio prijave sadrži opis i plan projekta (cilj projekta, biografija i bibliografija voditelja i učesnika projekta, saglasnosti učesnika za učešće u projektu, naziv i opis međunarodnog granta na koji se planira aplicirati, metodologija istraživanja, rokovi, očekivani rezultati, detaljan vremenski okvir realizacije i finansijski plan aktivnosti vezanih za pripremanje naučnoistraživačkih i istraživačkorazvojnih projekata iz Kantonu Sarajevo na postojeće europske i svjetske grantove razrađen po mjesecima, izjava o eventualnom sufinansiranju). 

1. Evidentiranje i obrada prijava podnesenih na Javni poziv obavit će se u Ministarstvu za obrazovanje, nauku i mlade Kantona Sarajevo. 

2. Komisija Ministarstva za obrazovanje, nauku i mlade Kantona Sarajevo izvršit će ocjenu sadržaja podnijetih prijava u pogledu podobnosti, originalnosti, aktuelnosti, kvaliteta predloženih istraživanja, vrijednosti očekivanih rezultata, podobnosti  podnosioca prijave i voditelja projekta, rokova, vremenskog okvira realizacije i ukupne cijene projekta. 

3. Prilikom izbora projekata prednost će imati projekti koji ispunjavaju sljedeće kriterije naučne izvrsnosti:
a) projekti čijom će se realizacijom steći uvjeti da se aplicira na neki od vodećih međunarodnih grantova u 2013 i 2014 godini (Horizon 2020, FP7 i sl.);

b) broj i uspješnost znanstvenih projekata koje je do sada realizirala institucija koja aplicira za sredstva,

c) broj i uspješnost  znanstvenih projekata u kojima je učestvovala/učestvovao voditeljica/voditelj projekta kojim se aplicira za sredstva,

d) broj objavljenih radova voditeljice/voditelja projekta u časopisima i „proceedingsima“, obuhvaćenim sa „Web of Science“ (baze CC, SCI EXPANDED i sl.) i drugim relevantnim međunarodnim bazama podataka, 

e) naučnoistraživačku ili istraživačkorazvojna kompetentnost konzorcija koji će se oformiti i koji će aplicirati na navedeni međunarodni grant. 

4. Opći i posebni uvjeti
a) Da je voditeljica/voditelj aktivnosti finansiranih sredstvima iz ovog javnog poziva državljanin Bosne i Hercegovine sa prebivalištem u Kantonu Sarajevo, naučni radnik sa naučnim stepenom doktora nauka iz oblasti u koju spada projekat, koji ima najmanje 5 (pet) radova objavljenih u posljednjih 5 godina ili 10 (deset) radova bez vremenskih ograničenja objavljenih u referentnim časopisima za tu naučnu oblast i/ili „proceedingsima“ (zbornicima radova sa referentnih konferencija) koje prate međunarodne baze podataka. Dokaz o tome prilaže se uz konkursnu prijavu u vidu ispisa sa interneta, fotokopije rada ili separata rada (pri čemu je iz priloženog moguće utvrditi kada je i gdje rad objavljen), uz navođenje baze podataka u kojima je registriran. 

b) Da institucije koje podnose prijavu za dobijanje sredstava iz ovog javnog poziva raspolažu naučnoistraživačkim i/ili istraživačkorazvojnim kadrom, naučnoistraživačkom i/ili istraživačkorazvojnom infrastrukturom i osnovnom opremom koja omogućava realizaciju planiranoga projekta i postizanje utvrđenih ciljeva. Dokaz o tome prilaže se uz konkursnu prijavu u vidu liste zaposlenih osoba iz PIO/MIO, te u vidu popisa opreme koju institucija posjeduje i koja će se koristiti u projektu kojim će se aplicirati za postojeće internacionalne grantove

c) Da u svojstvu voditeljice/voditelja (iz tačke 4a) ne može biti angažiran: penzionisani naučni radnik, izuzev članova redovnog radnog sastava Akademije nauka i umjetnosti Bosne i Hercegovine i profesora emeritusa u svojstvu člana tima ili konsultanta, odnosno vanjskog saradnika. 

d) Da se sve članice predloženoga internacionalnog konzorcija obavezuju da će, po realizaciji aktivnosti finansiranih od strane ovog javnog poziva, aplicirati za internacionalni grant naznačen u prijavi za javni poziv. 

5. Lica koja u svojstvu voditelja projekta nisu uspješno završila projekat i/ili opravdala dodijeljena sredstva od strane ovog ili drugih ministarstva Kantona Sarajevo, Federacije BiH i BiH po prethodno objavljenim javnim pozivima, a bili su u obavezi to učiniti, ne mogu dobiti sredstva po ovom javnom pozivu.

6. Naučnoistraživački ili istraživačkorazvojni tim institucije koji će sprovoditi aktivnosti na pripremanju i prijavljivanju naučnoistraživačkog i istraživačkorazvojnog projekata minimalno mora biti sastavljen minimalno od voditelja projekta,  jednoga suradnika  i jednog mladog istraživača do 35 godine starosti koji nema stepen doktora nauka u trenutku podnošenja prijave, a koji su svi zaposleni ili u ugovornom odnosu sa institucijom koja kandidira projekat. 

7. Po ovom javnom pozivu biće odobreno maksimalno 10 projekata. 
8. Odobrena sredstva se mogu koristiti isključivo za aktivnosti vezane za pripremanje i prijavljivanje naučnoistraživačkog i istraživačkorazvojnog projekata.
· za finansiranje rada istraživača, konsultanata i vanjskih saradnika/saradnica u maksimalnom iznosu do 40% odobrenih sredstava

· za materijalne troškove (koji ne uključuju nabavku osnovne opreme za realizaciju naučno-istraživačkog ili istraživačko-razvojnog, projekta, nepredviđene troškove, troškove PDV-a),

· za usluge neophodne za realizaciju projekta prema finansijskom planu (koji ne uključuje matičnu instituciju kao troškovni element).
9.  Ministarstvo za obrazovanje, nauku i mlade Kantona Sarajevo će sa institucijama čije aplikacije budu pozitivno ocijenjene i prihvaćene, potpisati ugovor o sufinansiranju. 

10. U slučaju da u toku realizacije Javnog poziva ili projekta budu odobrena sredstva za njegovo sufinansiranje iz drugih izvora koji nisu navedeni u prijavi, Ministarstvo za obrazovanje, nauku i mlade Kantona Sarajevo zadržava pravo da umanji odobreni iznos za iznos tih sredstava. 

11. Voditeljica/voditelj odobrenog projekta i predlagač (institucija) su dužni podnijeti detaljan finansijski izvještaj o namjenskom utrošku sredstava u skladu sa odobrenim finansijskim planom, kao i izvještaj o toku i rezultatima projekta, Ministarstvu za obrazovanje, nauku i mlade Kantona Sarajevo u roku od 30 dana od dana završetka projekta, koji će biti utvrđen ugovorom. 

12. Pripremanje i prijavljivanje naučnoistraživačkog i istraživačkorazvojnog projekata će se smatrati uspješno završenim ako naučnoistraživački ili istraživačkorazvojni tim u predviđenom roku aplicira na u aplikaciji navedeni međunarodni grant, u predviđenom roku i ako njihova aplikacija bude pozitivno ocjenjena i odabrana za financiranje.

13. U slučaju da predlagač u predviđenom roku ne prijavi na međunarodni grant naveden u aplikaciji ili ne podnese finalni izvještaj na vrijeme biti će dužan vratiti dodjeljena sredstva uvećana za 20% ukupnoga iznosa.

14. U slučaju da se predlagač u predviđenom roku prijavi na međunarodni grant naveden u aplikaciji, ali da njegova aplikacija ne bude pozitivno ocjenjena i financirana gubi pravo naredne godine da aplicira za dodjelu sredstava Ministarstva za obrazovanje, nauku i mlade Kantona Sarajevo namjenjena za sufinansiranje pripremanja i prijavljivanja naučnoistraživačkih i istraživačkorazvojnih projekata.
15. Prijava na Javni poziv obavezno se podnosi na prijavnom obrazacu (Obrazac 2-13 NIP-IRP) propisanom od strane Ministarstva za obrazovanje, nauku i mlade Kantona Sarajevo. 
Prijavni obrazac kandidati mogu preuzeti sa web stranice Ministarstva www.mon.ks.gov.ba ili na protokolu Kantona Sarajevo.
Uz prijavni obrazac potrebno je priložiti sljedeću dokumentaciju (original ili ovjerena fotokopija):
a) Rješenje o upisu u sudski registar;

b) Rješenje o poreznoj registraciji – ID broj;

c) Ugovor o otvorenom bankovnom računu;

d) Za voditelja aktivnosti koje će biti podržane sredstvima ovoga javnog poziva: 
· uvjerenje o državljanstvu, 
· potvrda o mjestu prebivališta (CIPS), 
· diploma o sticanju stepena doktora nauka, 
· potvrda o radnom statusu (za penzionisanog naučnog radnika, člana ANUBiH i profesora emeritusa – potvrda), 
· dokaz da ima najmanje pet objavljenih radova u posljednjih pet godina ili  10 (deset) radova bez vremenskih ograničenja objavljenih u referentnim časopisima za tu naučnu oblast i/ili „proceedingsima“ (zbornicima radova sa referentnih konferencija) koje prate međunarodne baze podataka (u vidu ispisa sa interneta, fotokopije rada ili separata rada iz kojeg je vidljivo gdje i kada je objavljen);

e) Za suradnika i mladog istraživača: 
· uvjerenje o državljanstvu,
· kopija osobne/lične karte, 
· potvrda o mjestu prebivališta (CIPS), 
· ovjerena izjava da u momentu podnošenja prijave nema stepen doktora nauka (za mladog istraživača), 
· potvrda o radnom statusu.
f) Biografije i bibliografije svih članova tima;

g) Izjava o eventualnom sufinansiranju;

h) Obrazloženi i od strane institucije ovjereni predračuni za sve stavke iz finansijskog plana;

i) Ostali obavezni prilozi koji su navedeni u prijavnom obrascu (Obrazac 2-13 NIP-IRP).

Krajnji datum za podnošenje prijava je 60 dana od dana objavljivanja Javnog poziva.
Prijave sa traženom dokumentacijom dostaviti lično na protokol Kantona Sarajevo ili poštom na adresu:

Ministarstvo za obrazovanje, nauku i mlade Kantona Sarajevo

Ul. Reisa Džemaludina Čauševića 1
sa naznakom
„Prijava na Javni poziv za sufinansiranje naučnoistraživačkih i

istraživačkorazvojnih projekata u Kantonu Sarajevo u 2013. godini
“ (Ne otvaraj - Otvara Komisija)

Neblagovremene, nepotpune i neuredne prijave neće biti uzete u razmatranje.
Dodatne informacije zainteresovani kandidati mogu dobiti u Sektoru za visoko obrazovanje i nauku: 

Kontakt osoba: Adisa Hota-Peljto 

Telefon: 033/562-186;  e-mail: adisa.hota@mon.ks.gov.ba
                                                                                                                     M I N I S T A R

                                                                                                          Prof. dr. Damir Marjanović

